
তৃতীয়া কন্যা বিন্দুবাসিনীর বিবাহ হয়। এই পরিবারের কতক অংশ পাটনা দানাপুরে আসিয়া বসবাস করিতেছে। তিনি শৈশবেই বিধবা হন । নিস্তারিণী নামে তাহার একটি কন্যা ছিল । ২৪ পরগণার বারাকপুরের নিকট ইছাপুরের দাস-বংশের যদুনাথ দাসের সহিত নিস্তারিণীর বিবাহ হয় । তিনি নিঃসন্তান অবস্থায় বিধবা হন এবং ৬০ বৎসর বয়সে ইং ১৯০৯ সালে হুগলীর “বসুকুটীরে” দেহত্যাগ করেন। ইদানীং তিনি মাতুলালয়ে আসিয়া বাস করিতেছিলেন।
ਵਿPਤ যাদবচন্দ্রের জ্যেষ্ঠ পুত্র বিপিনবিহারী ৩রা আশ্বিন, সন ১২৫৫ ইং ১৮ই সেপ্টেম্বর ১৮৪৯ খ্ৰীষ্টাব্দে ঢাকা সহরে জন্মগ্রহণ করেন । ১২ বৎসর বয়সে পিতার অকাল মৃত্যু হওয়ায় বিপিনবিহারীর পড়াশুনার অত্যন্ত ব্যাঘাত হয় । জ্যেষ্ঠতাত হরচন্দ্র অবশ্য ভ্রাতার পরিবারের সকল ভারই গ্ৰহণ করেন। কিন্তু তাহার আয় অল্প অথচ পোষ্য অনেক ছিল ; সেইজন্য যাদবচন্দ্রের মৃত্যুতে এই সুবৃহৎ একান্নবৰ্ত্তী পরিবারের প্ৰতিপালন অতিশয় কষ্টকর হইয়া উঠিল । যাহা হউক, নিজের চেষ্টায় জ্যেষ্ঠতাত ও মাতার তত্ত্বাবধানে এবং শিক্ষকদিগের সাগ্ৰহ যত্নে বিপিনবিহারী ১৮৬৪ খ্ৰীষ্টাব্দে হুগলী ব্ৰাঞ্চ স্কুল হইতে প্ৰথম বিভাগে প্ৰবেশিকা পরীক্ষায় উত্তীর্ণ হইয়া ১৪২ টাকার সরকারী বৃত্তিলাভ করেন । পিতৃবন্ধু সন্দরালা ( সব জজ ) ৬/নরোত্তম মল্লিক। মহাশয় বিপিনবিহারীকে লেখাপড়ার জন্য আর্থিক সাহায্য করিতেন । বিপিনবিহারী নিজেও সহপাঠীদিগের নিকট হইতে বই চাহিয়া আনিয়া আগাগোড়া স্বহস্তে নকল করিয়া লইতেন ।
বাল্যাবধিই বিপিনবিহারীর স্বাস্থ্য খারাপ ছিল । প্ৰবেশিকা পরীক্ষার পূর্বে তিনি অত্যন্ত পীড়িত হইয়া পড়িয়াছিলেন। শিক্ষকেরা র্তাহাকে এতদূর ভালবাসিতেন যে, নিজের উদ্যোগী হইয়া তাহার

		 এই পাতা শেষ সম্পাদিত হয়েছে ০৮:১৩টার সময়, ২৫ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







